	ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՀՈՒՆԻՍԻ   29-Ի N 1055-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

	1.
	Ընթացիկ իրավիճակը և իրավական ակտի ընդունման անհրաժեշտությունը

	
	Նախկին խորհրդային միությունում հրշեջ կիրառական մարզաձևը ձևավորվել է 1937թ-ից  և յուրաքանչյուր տարի անց են կացվել այդ մարզաձևից մրցումներ, որոնց մասնակցել են համապատասխան ջոկատների անձնակազմերը: Նման մարզաձևերը գործում են եվրոպական գրեթե բոլոր երկրներում, այդ ձևերից անցկացվում են նաև աշխարհի առաջնություններ, որոնց մասնակցում են  շուրջ 50 երկրներ: Այդ մարզաձևերը զարգացած են նաև ԱՊՀ անդամ մի շարք երկրներում: Հայաստանից վերջին անգամ ԱՊՀ երկրների առաջնությանը հրշեջ թիմ մասնակցել է 2001թ.-ին Բելոռուսում և զբաղեցրել 8-րդ տեղը: Իսկ Ղազախստանում <<ԿԱԶՍՊԱՍ>>-ի բազայում ամեն տարի անց են կացվում փրկարարական մրցումններ, որին հայ փրկարարները վերջին անգամ մասնակցել են 2001թ.-ին: Հայտնի է, որ Հայաստանի Հանրապետությունում հրշեջ և փրկարարական ջոկատները ինտեգրված են հրշեջ-փրկարարական կառույցում՝ ինչպես ընդունված են եվրոպական երկրներում: Հայաստանի Հանրապետությունում նման մարզաձևերի զարգացման համար հիմքերի ձևավորումը հնարավորություն կտա նպաստելու հրշեջ փրկարարական ուժերի միջազգային փորձի փոխանակմանն ու մարտունակության մշտական բարձրացմանը: Բացի այդ այն կնպաստի երկրի ֆինանսական ու տնտեսական հոգսերի թեթևացմանը բնակչության ու քաղաքացիական պաշտպանության գործընթացում: Դա կարելի է բացատրել հետևյալ կերպ՝ ներկայումս հրշեջ-փրկարարական ուժեր գործում են միայն քաղաքային համայնքներում, որոնք սպասարկում են նախկին տարածքային բաժանմամբ բնակավայրերին: Փաստորեն ՀՀ որևէ մարզում որևէ քաղաքի հրշեջ-փրկարարական ջոկատը սպասարկում է քաղաքի և նրան հարակից տասնյակ և միմյանցից հեռու բնակավայրերի բնակչությանը: Բնականաբար բոլոր բնակավայրերում նման ջոկատների ստեղծումն արդյունավետ չէ, իսկ մեկ ջոկատի արձագանքման օպերատիվությունն այդ բնակավայրերում ցածր է: Հետևաբար՝ նման մարզաձևի ձևավորումն ու զարգացումը հնարավորություն կտա արձագանքման օպերատիվության բարձրացմանը, նպաստելով  կամավորական խմբերի ստեղծմանը:

	2.
	Առաջարկվող կարգավորման բնույթը (առաջարկվող լուծումները) և նպատակը

	
	Առաջարկվում է նման գործունեության ներառում ՀՀ ԱԻՆ ճգնաժամային կառավարման պետական ակադեմիայի ձեռնարկատիրական գործունեության ուղղություններում: Դա պայմանավորված է մի շարք հանգամանքներով: Այսպես՝

1) Ակադեմիայի փրկարարական ֆակուլտետում գործում է ֆիզիկական պատրաստության ցիկլ, որն ունի մասնագիտական անհրաժեշտ փորձ նման գործառույթի ապահովման համար և որի բազայի հիման վրա կձևավորվի հրշեջ-փրկարարական մարզաձևերի ակումբ կենտրոնը:
2) Նման մարզաձևերի զարգացումը պահանջում է համապատասխան բազայի (վազքուղիներ, աշտարակներ, արգելապատեր և այլն) և տեխնիկական զինվածության (հշեջ փողակներ, փողրակներ, բաժանիչներ, տարբեր տեսակի աստիճաններ և այլն) առկայություն: Ակադեմիայի <<Լուսակերտ>> գործնական պարապմունքների բազայում կան աշտարակներ, վազքուղիներ, ագելքների հաղթահարման տեղամասեր և ակադեմիան ունի անհրաժեշտ տեխնիկական զինվածություն:
 Նման գործունեության ներառումն ակադեմիայի ձեռնարկատիրական գործունեության ուղղություններում կնպաստի՝

1)
Արտակարգ իրավիճակներում բնաչության պաշտպանության և քաղաքացիական պաշտպանության ոլորտում ընդունված կիրառական մարզաձևերի զարգացմանը Հայաստանի Հանրապետությունում,

2)Եվրոպական երկրների,
ՀԱՊԿ անդամ երկրների և ԱՊՀ երկրների համապատասխան կառույցների միջև, ինչպես նաև աշխարհի առաջնությունների կազմակերպմանն ու անցկացմանն, ինչն իր հերթին կնպաստի նշված երկրներում մասնագիտական կիրառական և մարզական փորձի փոխանակմանն ու հրշեջ փրկարարական ուժերի պատրաստվածության բարձրացմանը,
3)Հայաստանի Հանրապետությունում պատանի հրշեջ-փրկարարական ջոկատների ձևավորմանն ու զարգացմանը,
4)
Հայաստանի Հանրապետությունում հրշեջ-փրկարարական կամավորական շարժման ձևավորման ու հետագա զարգացման համար անհրաժեշտ պայմանների ստեղծմանը:
Հրշեջ-փրկարարական կիրառական մարզաձևերի ձևավորումն ու զարգացման ապահովման հիմնական նպատակն է՝ Հայաստանի Հանրապետությունում հրշեջ-փրկարարների մասնագիտական, ֆիզիկական ու բարոյահոգեբանական միջազգային չափորոշիչներին համապատասխան պատրաստվածության բարձր մակարդակի ապահովումը:


	3.
	Նախագծերի մշակման գործընթացում ներգրավված ինստիտուտները և անձինք

	
	Նախագիծը մշակվել են Հայաստանի Հանրապետության արտակարգ իրավիճակների նախարարության կողմից:

	4.
	Ակնկալվող արդյունքը

	
	Ներկայացվող նախագծով ակնկալվում է.
· ստեղծել Հայաստանի Հանրապետությունում ձևավորված միջազգային չափորոշիչներին համապատասխան հրշեջ-փրկարարական կիրառական մարզաձև,
· ապահովել Հայաստանի Հանրապետությունում հրշեջ-փրկարարների ֆիզիկական և բարոյահոգեբանական մասնագիտական բարձր պատրաստվածությունը,
· ապահովել Հայաստանի Հանրապետությունում միջազգային փորձի փոխանակման ձևավորված իրական պայմանները,
· ունենալ Հայաստանի Հանրապետությունում ձևավորված պատանի հրշեջ-փրկարարական խմբեր,
· ունենալ Հայաստանի Հանրապետությունում ձևավորված կամավորական հրշեջ-փրկարարական շարժում:



	
	Տեղեկանք
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին
Սույն նախագծի ընդունմամբ այլ իրավական ակտերի ընդունման անհրաժեշտություն չի առաջանում:


	
	ՏԵՂԵԿԱՆՔ
Պետական բյուջեում կամ տեղական ինքնակառավարման մարմինների 
բյուջեների վրա ազդեցության
Սույն որոշման նախագծի ընդունումը Հայաստանի Հանրապետության պետական բյուջեի եկամուտներում և ծախսերում ավելացում կամ նվազեցում, ինչպես նաև լրացուցիչ ֆինանսական միջոցների անհրաժեշտություն չի առաջացնում:



